Исәнмесез бәйгене оештыручылар! Мин МБББУ “Сарман гимназиясе”ндә татар теле һәм әдәбияты укытам. Ләкин моннан тыш тагы сыйныф җитәкчесе вазыйфаларын да башкарам. Бүгенге көндә укучылар арасында конфликтчыл хәлләр еш кабатланганны исәптә тотып, мин бәйгедә катнашу өчен сыйныфтан тыш чара эшкәртмәсен юлларга булдым. Бәлки әлеге тәҗрибә үрнәге башка укытучыларга эшендә файдалану өчен кулай булыр.  Ихтирам белән, Мәтҗанова Раушания Гаяз кызы.

Тема:  «Кофликтлар һәм аларны чишү юллары»
Максатлар:
· конфликтларның килеп чыгу сәбәпләрен ачыклау;
· конфликтларны хәл итү юлларны эзләү;
· конфликтчыл ситуацияләрне тикшерү һәм нәтиҗәләр чыгару;
· конфликтчыл ситуациядә үз-үзеңне тоту кагыйдәләре;
· конфликтларны булдырмау ысуллары.
Җиһазлау: проектор, ноутбук, ватман, кәгазьләр.
Формасы: психологик тренинг

Класс сәгатенең барышы
- Хәерле көн. Бүгенге класс сәгатенең темасы “Кофликтлар һәм аларны чишү юллары” дип атала. Кофликтлар бүгенге томышыбызда еш очрый күренеш булганлыктан, аны булдырмау өчен ниләр эшләргә, конфликтның нинди төрләре бар, аның нинди уңай һәм тискәре яклары бар икәнен без бүген ачыкларга тырышырбыз. Без сезнең белән инде 8 нче ел бергә укыйбыз, ләкин шулай булуга карамастан, барыбыз да бер-беребез турында бөтен нәрсәне дә белеп бетерәбез диеп әйтә алмыйбыз әле. Бүгенге тренингны үткәрер өчен безгә бер-беребез белән тагы  якыннанрак танышырга кирәк. Хәзер мин сезгә бер күнегү эшләп алырга тәкъдим итәм. Аның исеме “Мактанасым килми, ләкин мин...” дип атала. Моның өчен безгә барыбызга да бер түгәрәккә басу кирәк. Һәр укучы “Мактанасым килми, ләкин мин...” дигән сүзләр белән башлап, үзе турында безгә берәр сыйфатын әйтә. (Сыйныфтагы бар укучы да үзенең яхшы якларын санап чыга, танышу тәмамланганнан соң, укучылар урыннарына утыралар)
· Ә хәзер без сезнең белән конфликт төшенчәсенең билгеләмәсе белән танышып китәрбез. Конфликт – (бәхәс, низаг,    бәрелеш)  ике яки аннан артыграк як арасындагы каршылык яки килешүнең булмавы.  Сезнең һәрберегезнең дә конфликтчыл ситуациядә калганыгыз бардыр инде. Әйдәгез әле аның ни сәбәпле барлыкка килүен ачыклап китик.Без бүген төркемнәрдә эшлиячәкбез. Шуңа күрә төркемнәрдә эшләү кагыйдәләрен исегезгә төшереп китәм: күңелеңдә булганны сөйләргә, актив булырга, үзең өчен генә җавап бирергә, башкалар фикеренә колак салырга, бер-берегезгә карата ихтирамлы булырга. Мин һәр төркемгә бер кәгазь һәм ябыша торган блокнотлар куйдым. Сезнең максат: блокнот битләренә нинди сәбәпләр атый аласыз, шуны  язу. Һәр вариант җавапларны кзгазь битенә ябыштырып барыгыз. (Укучылар 1-2 вариант җавапларны блокнот битләренә язалар һәм кәгазьгә ябыштыралар. Соңыннан һәр төркемнән бер укучы тактадагы ватманга үзләренең җавапларын беркетеп куя.) (Сәбәпләрнең вариантлары: кычкыру, бер-береңне ишетергә теләмәү,үз сүзеңне өстен чыгарырга теләү, бер фикергә килә алмау, дуслар арасындагы бәрелеш, әти-әниләр белән аңлаша алмау, борчылу һәм дулкынлану, тәнкыйтьне кабул итә алмау, үзен өстен куярга омтылу, сугышу, тормышка төрле карашта булу, характерлар туры килмәү, канәгатьсезлек, фикер каршылыклары, бер-береңне кимсетү, артык зур таләпчәнлек, мөнәсәбәтләрне өзү, гайбәт сөйләү, кешегә ышанмау)                                                                                                                                                                           
·    Укучылар, хәзер мин сезнең игътибарыгызны экранга юнәтәсем килә. Экранда сез бер конфликт карап китәрсез. Андагы геройлар арасында конфликт ни сәбәпле килеп чыкты икән? Һәм алар конфликтны нинди юл белән хәл иттеләр? (“Күпер” видеосы (http://www.youtube.com/watch?v=hjrr2l4rGF0) күрсәтелә. Укучыларның җаваплары: геройлар бер-берсенә юл куймыйлар, ирек бирмиләр, үзара килешә алмыйлар, шуның өчен конфликт барлыкка килә. Ул кычкырышу, этешү-төртешүгә, бер-берсен аңларга теләмәүгә кайтып кала. Конфликт барышында читтәге башка геройлар да зыян күрә. Ул читтәге геройларның булышлыгы аркасында төгәлләнә. Ләкин булышлык булмаган очракта да конфликтның ахыры шулай беткән булыр иде)
·     Видеоның икенче өлешендәге геройлар турында ниләр әйтерсез? Алар конфликтның киеренке өлешенә барып җитәләрме? Ситуацияне ничек хәл итәләр? (Икенче геройлар бер-берсенә карата тискәре мөнәсәбәттә түгел. Алар ситуацияне кулда тота алалар, һәм үзара юл куеп, керенкеләндермиләр.ә нәтиҗәдә күңелсез хәл булмыйча кала.)
·     Күңелсезлекләрне булдырмас өчен без нинди алымнар куллана алабыз соң? (Җаваплар: ягымлылык, мөлаемлылык, юмор, мәзәккә борып җибәрү, компромисс – юл куеп килешү, үз гамәлләреңә бәя бирү, ялгышыңны аңлау, бер – береңне аңларга тырышу, фикер бердәмлеге, уртак фикергә килү)
·     Укучылар, конфликт килеп чыккан икән инде, аннан нинди юллар белән чыгарга мөмкин соң? Игътибарны экранга юнәтәбез. Мин сезгә берничә очрак тәкъдим итәм. Без сезнең белән аларны тикшерәбез дә, иң кулай дип тапканын билгеләргә тырышырбыз. 
Ташбакалар (качалар). “Ташбакалар” конфликттан котылу өчен качу ягын сайлыйлар. Алар үз максатларыннан баш тарталар һәм котнфликтчыл Алар конфликтларны чишәргә тырышуның файдасы юк дип саныйлар.Аларга конфликт белән күзгә-күз очрашуга караганда, конфликттан качу юлын эзләү җиңелрәк бирелә.
Акулалар ( мәҗбүр итәләр). “Акулалар” каршы яктагы кешене конфликтны көч куллану юлы белән хәл итәргә этәрәләр. Алар өчен үз максатлары өстен, ә башкаларның фикере икенчел позициядә. Алар үз дигәненә ирешү өчен бар нәрсәгә дә әзер.  Башкаларга нәрсә ошавы алар өчен әһәмиятле түгел. Алар шуны ачык беләләр: кайчан алар җиңүгә ирешәләр, шул вакытта конфликтка да нокта куела. Алар җиңү яуларга тырышалар. Моның өчен кискен эш итү формасын кулланалар, куркыталар, яныйлар.
“Аю” ( шомарта). “Аю”лар өчен иң мөһиме яхшы мөнәсәбәтләр булдыру,  ә үзеңнең нинди максат куюың  әһәмияткә ия түгел. Алар бөтен кешегә дә ошарга тырышалар, барысының да аларны яратуын, хөрмәтләвен телиләр.
“Төлке”(юл куя). “Төлке”ләр үз максатларына да, кешеләр белән мөнәсәбәтләргә дә бик җитди карамыйлар. Алар юл кую ягын карыйлар. Алар үзләрен корбан итәргә дә күп сорап тормыйлар, ләкин  шул ук вакытта каршы якны да юл куярга этәрәләр. Алар алтын урталыкны табарга тырышалар. Килешүгә ирешү өчен алар үз мәнфәгатьләреннән һәм үзара мөнәсәбәтләрдән дә баш тартырга мөмкиннәр.
“Ябалаклар” (килешәләр). “Ябалаклар” үз  алларына куйган максатларны һәм үзара мөнәсәбәтләрне югары бәялиләр. Конфликтны алар хәл ителәсе мәсьәлә буларак кабул итәләр. Алар ике якны канәгатьләндерергә мөмкин булган юллар эзлиләр. Алар конфликт ярдәмендә мөнәсәбәтләрне  яхшыртып була дип исәплиләр. Алар ике як өчен дә уңай чишелеш тапмыйча тынычланмыйлар
Нәтиҗә: конфликтларны үзара килешү юлы белән чишәргә кирәк (“Ябалаклар”)
·    Балалар, минем кулымда бер тартма. Ул - конфликтларлар тартмасы. Монда аңлашылмаучанлык килеп чыгу арксында конфликтлар килеп чыгу ихтималы булган очраклар теркәлгән. Мин һәр төркемгә дә берешәр очрак бирәм. Сезнең максат: аны аңлату, хәл итү юлларын күрсәтү.

1 очрак. Сезнең белән бер партада утыручы  иптәшең беркайчан да мәктәпкә китаплар алып килми. Бу гамәл сезгә ошамый. Сез бу очракта нәрсә эшлисез?
2 очрак. Автобуста барганда, сез ялгышлык белән генә яныгызда торган кешенең аягына бастыгыз. Сез бу очракта нәрсә эшлисез?
3 очрак. Әнисе кызын (малаен) кич белән чыгарырга теләми, чөнки ул соң кайта һәм дәресләрен әзерләргә җитешми. Сез бу очракта нәрсә эшлисез?
4 очрак. Якын  дустыгыз сезнең турыда начар сүзләр сөйләп йөргәнлекне ишеттегез.  Сез бу очракта нәрсә эшлисез?
5 очрак. Сыйныфташларыгыз арасыннан кемдер юри сезне этеп җибәрә һәм аятан ега. Сез бу очракта нәрсә эшлисез?
6 очрак. Синең белән бер партада утыручы иптәшең бик матур һәм кыйммәтле ручкаңны сындырды. Сез бу очракта нәрсә эшлисез?
·    Аңлашылмаучанлыкларны тикшергәндә барлыкка килгән киеренкелектән арынып алыйк. Мин сезгә бер күнегү эшләргә тәкъдим итәм. Ул “Һава торышы” дип атала.
1. Тышта җил чыкты (кулларны уабыз)
2. Яңгыр сибәли башлады (Бармак очлары белән күкрәккә төрткәләп алабыз)
3. Коеп яңгыр ява башлады ( кулларны кысып алабыз)
4. Күк күрки башлады (Аякларны тыпырдатабыз)
5. Яңгыр тамчылары җиргә төшә  (бармакларны шартлатабыз)
6. Йомшак җил исеп куйды ( кулларны йомшак итеп удык)
7. Кояш чыкты ( кулларны өскә күтәрдек)
·    Хәзер мин сезнең игътибарыгызга бер хикәя укып китәм, тыңлагыз әле. 

Бервакыт кояш белән җил бәхәскә кергәннән. Кем көчлерәк? Шул чакны алар бер юлаучыны күреп алганнар. Кем дә кем юлаучының чапанын беренче салдыра, шул көчле дип бәхәсләшкәннәр. Беренче булыр җил эш башлаган. Ул бар көченә исә ди, шулай итеп юлаучының чапанын салдырырга уйлый икән. Ул яка тирәсеннән дә, җиңнәреннән дә кереп карый икән, ләкин берни дә барып чыкмаган. Шул чакны шул бар көченә исәргә уйлый, ләкин юлаучы чапанын ныграк кысып кына куйган, берни дә барып чыкмаган. Аннары эшкә Кояш алынган. Ул җилгә болай дигән: ”Мин тыныч кына итеп эш итәчәкмен, карап тор”, - дигән. Чыннан да, кояш әкренләп кенә юлаучыны җылыта башлаган. Аның аркасын, кулларын кыздырган. Юлаучыга рәхәт булып киткән, кызу була башлагач, чапанын ычкындырган, аннары салып ук куйган. Шулай итеп кояш җиңгән ди. У хикәя нәрсә турында сөйли инде? (Максатыңа ирешергә теләсәң кискен, уйламаган адымнар эшләмә, яхшылык белән, тыныч кына эшлә.)
·    Тренингның ахырында мин яңадан сезне түгәрәккә басарга чакырам. Бүген без  конфликтлар турында сөйләштек. Аның сәбәпләрен ачыкладык, нинди юллар белән булдырмый калырга була икәнен белдек. Мин сезнең конфликтчыл ситуацияләргә мөмкин кадәр азрак  эләгүегезне телим. Гел елмаеп яшәгез, шул вакытта башкалар белән мөнәсәбәтләрегез дә яхшы булыр. Ә бу чыннан да шулай булсын өчен, әйдәгез әле бер-беребезгә, сыйныфташларыгызга нинди матур теләкләр әйтә аласыз микән. Сыйныфтагы татулык, җылылык символы буларак, мин сезгә шәм кабызып бирәм. Ә сез шул шәмне сүндермичә, түгәрәк буенча матур теләкләрегезне әйтә барыгыз. (Теләкләр: барыгыз да сәламәт булыгыз, яхшы билгеләр генә алыгыз, әти-әниләрегез исән булсын, гел елмаеп яшәгез, беркайчан да ачуланышмагыз, барлык теләкләрегез дә тормышка ашсын, әти-әниләрегез турында кайгыртыгыз, вакытында тукталырга өйрәнегез, гафу сорарга курыкмагыз, дусларыгыз күп булсын, беркайчан да авыр хәлдә калмагыз, беркайчан да башкаларны кимсетмәгез, башкаларга юл куярга тырышыгыз, юмор хисе белән яшәгез)
Саулык телем сезгә, укучылар,
Саулыктан да зуррак нәрсә бар?
Исән булсак, үрләр яуларлык та
Җирләр җимертерлек көчләр бар.
Тату булыйк, авыр сүзләр әйтеп,
Рәнҗетмәсәк иде дус-ишне.
Әти-әни, туган-тумачаны
Куандырыйк алып гел бишле.





